
«______» _______________ 20__ թվականի №________-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈԿՏԵՄԲԵՐԻ 31-Ի №1698-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում  է.

1. Հայաստանի Հանրապետության կառավարության 2002 թվականի հոկտեմբերի 31-ի «Հարկային ծառայության մարմնի ծառայողական քննություն անցկացնող հանձնաժողովի անդամների թեկնածուների առաջարկման կարգը սահմանելու մասին» №1698-Ն որոշման  (այսուհետ՝ որոշում) մեջ կատարել հետևյալ փոփոխությունները.
1) Որոշման հավելվածի 3-րդ կետի 1-ին պարբերությունը շարադրել հետևյալ խմբագրությամբ.

«Սույն կարգի համաձայն վերադաս հարկային մարմնի հարկ վճարողների սպասարկման և հարկման ընթացակարգերի, հարկային տեսչությունների աշխատանքների կազմակերպման և ընթացիկ հսկողության, ստուգումների կազմակերպման և դիտարկման, գերատեսչական հսկողության, տեղեկատվական տեխնոլոգիաների, իրավաբանական, քննչական, օպերատիվ հետախուզության վարչությունների ղեկավարները հարկային մարմնի ղեկավարին են ներկայացնում հարկային ծառայության մարմնի ծառայողական քննություն անցկացնող հանձնաժողովի անդամի թեկնածու(ներ), որը՝»:

2) Ուժը կորցրած ճանաչել որոշման հավելվածի 3-րդ կետի «դ» ենթակետը:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության կառավարության 2002 թվականի հոկտեմբերի 31-ի №1698-Ն որոշման մեջ փոփոխություններ կատարելու մասին» ՀՀ կառավարության որոշման ընդունման 
«ՀՀ կառավարության 31.10.2002թ. №1698-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը մշակվել է նպատակ ունենալով կարգավորել ՀՀ կառավարությանն առընթեր պետական եկամուտների կոմիտեում (ՀՀ ԿԱ ՊԵԿ) հարկային ծառայության մարմնի ծառայողական քննություն անցկացնող հանձնաժողովի անդամների թեկնածուների առաջարկման կարգը՝ ՀՀ ԿԱ ՊԵԿ ներկայիս կառուցվածքին համապատասխան:
Նախագծի ընդունման անհրաժեշտությունը պայմանավորված է 2011-2012թթ.-ին ՀՀ կառավարության 04.09.2008թ. N1005-Ն որոշմամբ հաստատված ՀՀ ԿԱ ՊԵԿ աշխատակազմի կառուցվածքում և ՀՀ ԿԱ ՊԵԿ ստորաբաժանումների գործառույթներում տեղի ունենցած փոփոխություններով: Մասնավորապես՝ վերացվել և ներկայումս գոյություն չունեն «Հարկային ծառայության մարմնի ծառայողական քննություն անցկացնող հանձնաժողովի անդամների թեկնածուների առաջարկման» գործող կարգում նշված՝ հարկային մարմնի մի շարք վարչություններ: 

Նախագծով նախատեսվում է ՀՀ ԿԱ ՊԵԿ-ի նախկին վարչությունների անվանումները փոխարինել ՀՀ ԿԱ ՊԵԿ գործող վարչությունների անվանումներով՝ ելնելով դրանց գործառույթներից: Բացի այդ, նախագծով ուժը կորցրած է ճանաչվում վերը նշված կարգի 3-րդ կետի «դ» ենթակետը, որով ՀՀ ԿԱ ՊԵԿ համապատասխան վարչությունների ղեկավարների  համար սահմանափակվում էր հարկային ծառայության մարմնի ծառայողական քննություն անցկացնող հանձնաժողովի անդամի թեկնածության ընտրության հնարավոր շրջնանակը: Ակնկալվում է, որ նշված ենթակետի հանումը ոչ միայն կընդլայնի թեկնածուների ընտրության հնարավորությունը, այլև կբարելավի հարկային մարմնի կառավարման բոլոր մակարդակների ներկայացվածությունը հանձնաժողովում, ինչպես նաև հանձնաժողովի աշխատանքների որակը:

ՏԵՂԵԿԱՆՔ

«Հայաստանի Հանրապետության կառավարության 2002 թվականի հոկտեմբերի 31-ի №1698-Ն որոշման մեջ փոփոխություններ կատարելու մասին» ՀՀ կառավարության որոշման ընդունման առնչությամբ այլ նորմատիվ իրավական ակտերի ընդունման անհրաժեշտության բացակայության մասին
«ՀՀ կառավարության 31.10.2002թ. №1698-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման առընչությամբ այլ նորմատիվ իրավական ակտերի ընդունման անհրաժեշտություն չի առաջանում:
ՏԵՂԵԿԱՆՔ

«Հայաստանի Հանրապետության կառավարության 2002 թվականի հոկտեմբերի 31-ի №1698-Ն որոշման մեջ փոփոխություններ կատարելու մասին» ՀՀ կառավարության որոշման ընդունելու կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին
«ՀՀ կառավարության 31.10.2002թ. №1698-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը չի կարող առաջացնել պետական կամ տեղական ինքնակառավարման մարմնի բյուջեներում ծախսերի և եկամուտների էական ավելացում կամ նվազեցում:

Ամփոփաթերթ

«Հայաստանի Հանրապետության կառավարության 2002 թվականի հոկտեմբերի 31-ի N 1698-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առաջարկության հեղինակը
	Առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ արդարադատության նախարարություն

 (15.08.2012թ. №02/4984-12)
	1) նկատի ունենալով, որ որոշման նախագծով նախատեսվում է երկու փոփոխություն՝ նախագծի վերնագրում անհրաժեշտ է «փոփոխություն» բառը փոխարինել «փոփոխություններ» բառով` հիմք ընդունելով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները
	ընդունվել է
	կատարվել է համապատասխան փոփոխություն

	
	2) նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունելու 2002թ. հոկտեմբերի 31-ի N 1698-Ն որոշումը, մասնավորապես՝ խոսքը վերաբերում է  «Հարկային ծառայության մասին» ՀՀ օրենքի 43-րդ հոդվածի 2-րդ մասին
	ընդունվել է
	կատարվել է համապատասխան լրացում

	
	3) նախագծի 1-ին կետի 1-ին ենթակետում «կերպ» բառն անհրաժեշտ է փոխարինել «խմբագրությամբ» բառով` հիմք ընդունելով «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջները
	ընդունվել է
	կատարվել է համապատասխան փոփոխություն








